
 REGIN DAVIDSEN  07 VESTUR
Vit hava eitt Gunda­
dalskompleks! 
Burdu fingið eitt mál 
í dag, men komandi 
sunnudag senda vit 
suðringarnar suður 

aftur við ongum og so er javnvág í 
roknskapinum aftur

JAN BOLSTAD ANTHONIUSS. NSÍ   
Hetta var ikki gott 
nokk. Við einum kjansi 
uppá 92 min. vóru 
Eb/streymur kanska 

heldigari enn teir høvdu loyvi at vera, 
men vit høvdu fleiri ferðir møguleika 
fyri at avgera dystin. Vónandi fær 
mann eina góða føðingardagsgávu 
komandi sunnudag! Góðir!

 JAN KJÆRBO TB/FCS/ROYN 
Frálík byrjan fyri 
Suðringar  Góður 
hugburður, gott 
spæl til tíðir og 2 
góð mál. Men hvar 
ólukkan funnu 
dómararnir báðir øll 
hasi kortini???

SÆBJØRN LEITI ÍF
Fysti dystur 0 
stig tað kann 
ikki vera verri, vit 
koma sterkt aftur
Koyr á ÍF

RÓGVI DAM EB/STREYMUR
Ein dreyma­
byrjan! Trúgvi 
Askham dagsins 
hetja. Saman 
standa vit sterk

LISSI MOURITSEN B36
Eitt lið sum gevur 
seg 100%, so 
kann mann ikki 
forlanga nógv 
meira – forbanka 
raskir !

1 dystur og tað sær forbanka gott 
út – einaferð og altíð !

FÓTBÓLTUR

SUÐRINGAR ØKSL UM ØKSL 

MENN HONDBÓLTUR

ÓTRÚLIG 
KENSLA
Nýggja felagsliðið í Suðuroynni, TB/FCS/Royn, fekk eina dreymabyrjan 
upp á kappingarárið, meðan tveir favorittar, KÍ og NSÍ, vóru fyri vónbroti.

Pætur Albinus

Suðuroyarlið plaga ikki at 
hava tað fyri at fáa eina góða 
byrjan upp á kappingarárið, 
tá ið tey eru í Effodeildini. 
Seinast eitt suðuroyarlið 
vann fyrsta dystin í einum 
kappingarári í Effodeildini, 
var heilt afturi í 2007, tá ið 
VB/Sumba, sum tað tá æt, 
vann 1-0 ímóti AB.

Nú eru nýggjar tíðir. Suð
uroyingar eru loksins vorðn
ir samdir um eitt felagslið, 
og TB/FCS/Royn, sum mong 
hava verið so spent upp á, 
fekk tað bestu byrjanina upp 
á kappingarárið, ið felagið 
kundi ynskja sær. Styrkta 
samanlagda liðið hevur 
roynt seg í venjingardystum 
og venjingarkapping, men í 
gjár skuldi veruliga galda, tá 
ið ÍF var á vitjan við Stórá, 
har besta liðið hjá suðuroy
ingum, sum teir á manna
máli rópa seg, heldur til.

– Allir leikararnir tripp
aðu at sleppa at ganga út í 
somu troyggjuni, og vit hava 
allan tann stuðulin sum vit 
kunnu fáa frá allari oynni, 
segði ein av suðuroyarleikar
unum, Jón Krosslá Poulsen.

Tað skuldi heldur ikki 
ganga long tíð, áðrenn suð
uroyingar kundu fegnast – 
ja, vágbingar og tvøramenn 
fegnast saman, tá ið ein av 
kendu málrevunum í oynni, 
Jón Krosslá Poulsen, legði 

TB/FCS/Royn á odda 1-0.
Heimaliðið legði nógv fyri 

fyrstu løtuna undir leiðslu av 
nýggja skotska venjaranum, 
Maurice Ross, og minni enn 
tíggju minuttir seinni økti 
Salmundur Bech til 2-0. Hetta 
var eisini hálvleiksstøðan.

Í seinna hálvleiki fótaði ÍF 
sær leikliga, og eitt at síggja 
til møðandi suðuroyarlið 
datt longri aftur á vøllin og 
royndi at verja leiðsluna. 
Eitt gott korter fyri leiklok 
eydnaðist tað Ara Ó. Ellings
gaard at fáa hol á suðuroyar
verjuna og minka til 2-1, men 
tættari kom ÍF ongantíð, 
og so kundi TB/FCS/Royn 

fegnast um at fáa fult í allar
fyrstu royndini.

Hetta var ein harðvunnin 
sigur hjá TB/FCS/Royn, har 
bróðurparturin, heili sjey 
leikarar, fingu gult kort.

KÍ-vónbrot
Vónirnar eru góðar til KÍ í ár 
eftir eitt frálíkt kappingarár 
í fjør, har liðið í grundini, um 
mett verður eftir stigatali 
undanfarin ár, gjørdi nóg 
mikið til at hava uppiborið 
FM og harafturat skeyt flest 
mál og lat næstfæst mál inn. 
Uttan at siga ov mikið, so er 
KÍ-liðið ikki viknað í ár í mun 
til í fjør, so at FM-vónir eru í 

luftini er als ikki ógrundað.
Men í gjár gekk ikki. KÍ 

kom ikki við tí, ein kundi 
vænta sær, og hóast ógvuliga 
neyvar fyrireikingar til 
kappingarárið, so var tað 
eins og KÍ ikki var tilreiðar 
frá byrjan ímóti Skála heima 
við Djúpumýru.

Spælið var einki at reypa 
av, og bæði liðini høvdu trup
ult við at skapa málmøgu
leikar. Miðskeiðis í seinna 
hálvleiki fekk KÍ-miðvall
arin, Jákup B. Andreasen, 
reytt kort fyri at sláa ein 
mótstøðumann, og hetta 
skapti ein neista í KÍ-liðnum, 
sum nú var leikliga betri, 

men tó ongantíð fann vegin 
til málið.

Tað megnaði eiheldur 
Skála, sum eisini fekk ein 
mann, Brian Jacobsen, út
vístan í yvirtíðini. Ein lítið 
áhugaverdur 0-0-javnleikur, 
sum helst skjótt fer í gloymi
bókina.

– Hetta var ein dystur við 
nógvum nærdystum og fá
um møguleikum, so hann var 
kanska ikki so spennandi at 
hyggja eftir, viðgekk KÍ-lið
skiparin, Jonas Flindt Ras
mussen, eftir dystin.

HB við Bergvold
Eitt av mest umtalaðu leik
araskiftunum undan hesum 
kappingarárinum man óivað 
hava verið fyrrverandi Seriu 
A-leikarin, Martin Bergvold, 
sum eftir eitt sindur av aftur 
og fram júst náddi at koma 

til semju um ein sáttmála 
við HB stutt undan kapp
ingarbyrjan. Og hann skuldi 
ikki brúka langa tíð til at 
geras seg merktan, tí longu 
í triðja minutti í heimadyst
inum ímóti 07 Vesturi var 
hann á blettinum og legði HB 
á odda 1-0.

Tá ið ein hálvur tími var 
leiktur økti ein annar av ný
tilkomnu leikarunum, Símun 
Samuelsen, til 2-0. Hetta var 
eisini hálvleiksstøðan, og hó
ast 07 Vestur royndi at leggja 
meira fyri í seinna hálvleiki 
og eitt nú hevði eina vanda
mikla roynd á stongina, so 
komu uppflytararnir ong
antíð tættari enn tað sama. 
HB vann dystin 2-0 og hevur 
fyribils greitt sína skyldu við 
einum nýsamansettum liði.

07 Vestur-venjarin, Trygvi 
Mortensen, harmaðist eftir 


